Rezime okolišnih i socijalnih pitanja za KOP - Međunarodni aerodrom Sarajevo 
Opis projekta

Međunarodni Aerodrom Sarajevo (Kompanija ili SIA) se obratio EBRD-u sa zahtjevom za kredit od EUR 25 miliona za financiranje proširernja putničkog terminala, zajedno sa modernizacijom i proširenjem rulnica i stajanke.

Kategorizacija
Pošto su potencijalni negativni uticaji na zaštitu okoline i socijalna pitanja koji mogu biti rezultat projekta obično ograničeni, mogu se lako identificirati i mogu se ublažiti mjerama ublažavanja, projekt je klasificiran u kategoriju B u skladu sa EBRD-ovom okolišnom i socijalnom politikom (2008).  

Rezime pitanja i rezultata detaljne analize i procjene
Nezavisni konsultanti su uradili reviziju postojećih objekata sa aspekta zaštite okoline i zaštite na radu (EHS), kao i okolinsku i socijalnu analizu predloženog projekta u sklopu pripreme Master plana.  EBRD-ov ekspert za okoliš je zajedno sa konsultantima posjetio lokaciju projekta. Rezultati detaljne analize i procjene pokazuju da je sadašnja EHS situacija na aerodormu zadovoljavajuća, međutim ima oblasti gdje su moguća dalja poboljšanja.  

Glavne oblasti gdje su moguća poboljšanja su smanjenje buke u administrativnoj zgradi; odlaganje zamašćene vode; upravljanje otpadom; rukovanje opasnim materijalima; poboljšanja kanalizacionog sistema; monitoring (zagađenja zraka, otpadnih voda, buke). Sadašnja lokacija za skladištenje goriva nije adekvatna iz sigurnosnih razloga i preporuka je da se skladište goriva premjesti što je prije moguće. 
Očekuje se da će predloženi projekt imati niz okolišnih uticaja. Međutim, ti uticaji će biti ograničeni i neće biti veliki. Glavni problem će biti prašina, zagađenje zraka od vozila i opreme, povećanje prometa, otpada i buke tokom izgradnje; ispuštanja oborinskih voda pomiješanih sa naftnim derivatima i tečnostima za odleđivanje; te potencijalna prosipanja goriva kod sipanja goriva u avione (stajanka) i iz cisterni sa gorivom tokom rada. Svi ti potencijalni uticaji se mogu riješiti putem mjera ublažavanja koje su utvrđene tokom okolišne analize. 

S obzirom na to da će proširenje zgrade terminala i stajanke kao i modernizacija cijelog sistema biti izvođeni unutar prostora postojećeg aerodroma, projekt neće izazvati bilo kakve značajne dodatne probleme sa aspekta javnog zdravlja u lokalnoj zajednici.  SIA je potpisala sporazum sa općinom Ilidža (lokalna zajednica) koji regulira pripremu prostornog plana i drugih razvojnih planova. Postoji problem bespravne gradnje u ovoj zoni, ali su neki od stambenih objekata u blizini aerodroma legalizirani tokom pripreme prethodnog prostornog plana.  SIA je izradila i implementirala Sigurnosni sistem koji obuhvata sigurnosne procedure, upravljanje rizikom, planove za izvanredne situacije, istraživanje i izvještavanje o nesrećama i nezgodama. Sve procedure Sigurnosnog sistema su pripremljene u skladu sa regulatornim zahtjevima i zahtjevima ICAO-a. 

Rezime Akcionog plana za zaštitu okoliša i socijalna pitanja (ESAP)
Akcioni plan za zaštitu okoliša i socijalna pitanja je pripremljen i usaglašen sa SIA. Glavne aktivnosti u ESAP-u su sljedeće:  
· Priprema i implementacija sistema okolišnog upravljanja u skladu sa ISO 14001; 
· Priprema Plana upravljanja otpadom; 

· Uvođenje selektivnog prikupljanja otpada i ugovaranje dostave otpada za recikliranje; 
· Ugradnja separatora ulja za prečiščavanje otpadnih voda sa stajanke; 
· Rekonstrukcija podzemnih rezervoara goriva i premještanje rezervoara za avionsko gorivo; 
· Uzimanje uzoraka i analiza tla ispod rezervoara za gorivo nakon premještanja rezervoara za gorivo;
· Rekonstrukcija kanalizacionog sistema; 
· Zamjena prozora i fasadnih obloga kako bi se postiglo smanjenje buke na 35 dB u uredskim prostorima; 
· Izgradnja (ili ekvivalentan postupak) skladišta za opasni otpad i skladišta za iskorišteno ulje; 
· Nabavka vozila za sakupljanje tečnosti za odleđivanje; 
· Prskanje vodom tokom izgradnje da bi se smanjila prašina; 
· Redovno održavanje vozila, mehanizacije i opreme; 
· Ograničavanje aktivnosti tokom večeri i noći kako bi se smanjili nivoi buke; 
· Fazno odvijanje prometa koji se odnosi na izgradnju; 
· Koordiniranje sa lokalnom saobraćajnom policijom koja upravlja prometom na ulazu/izlazu iz zone aerodromskog terminala; 
· Monitoring otpadnih voda, zagađenja zraka; 
· Izrada mjera za prevenciju i kontrolu curenja goriva. 

Potrebni monitoring projekta
Kompanija će vršiti redovni monitoring ispuštanja otpadnih voda, zagađenja zraka i buke.  Banka će vršiti monitoring putem analize Godišnjih okolišnih i socijalnih izvještaja koje će joj kompanija dostavljati.  EBRD osoblje će također, po potrebi, dolaziti u posjete lokaciji projekta.

Objavljivanje informacija & uključivanje zainteresiranih strana
Plan uključivanja zainteresiranih strana (SEP) koji uključuje mehanizam za podnošenje pritužbi je pripremljen i javno objavljen. Rezimei ESAP-a i SEP-a su objavljeni na sljedećim mjestima:
· Oglasne table na SIA
· www.sarajevo-airport.ba
